
					Kaca puniki kavalidasi
maranang, encong mangisinin bedil, pada bangun, prayatna
mangagem tumbak.

278. Ada mangenyit prakpak, pada kagiat manakenin, wang Mekah
masawut alon, titiang kautus mariki, bungkahin gelis-gelis,
Gustin titiang rawuh, matemu pangrawos, doning ida rawuh
wengi, sampun muwug, tan wenten titiang maranang.

36b.
279. Wang Jagatra manatasang, watra banya manyundihin, mange-
nah pada mamogol, lawut ia adeng mamunyi, eda makejang
mai, akuda pacang kautus, ne membuat pangrawos, ento doang
tunden mai, pang eda saru, ban petenge kadahatan.

280. Ne ajak ida, mariki jani mangraris, pacang matemuang rawos,
wang Jagatra mamungkahin, Raden Botoh Manail, Lagongkoka
Batu Karu, sampun mangliwat gelar, wang Jagatra manututin,
ada satus, mangyatnain i utusan.

281. Ida suba mangwekasang, idewa Saloka katangkil, antuk punggawa di pondok, Gusti Serangan tan kari, l Gusti Ketut Ken-
jing, Gusti Gede Padang Gambuh, I Dewa Gede Saloka, ma-
ngandika sambil kenying, Singandapur, kemamulih matudtudan.

282. Matur ring ida Cokorda, aturang tingkahe dini, dening tuara
pati abot, yan keto kenehang beli, nanging masa belog, cai
dening cai suba tua, kaget teka utusan, tatelu pada mandelik,
lawut matur, munyin nyane kasap-kasap.

37a
283. Punapi doning i dewa teka, mangalang-alangin, Gustin titiange
mangendon, yan i dewa pisan bani, becik benjang medalin,
Gustin titiang pisan pagut lawan ida madadangan, yan i dewa
pinda jerih, becik mantuk, budalin maring Jagatra.

284. Padalem titiang i dewa, pada lan ngemasin mati, i dewa bas
lintang belog, manulungin anak miskin, buwin liwat bencuri,
i dewa laju manulung, mrnilu i dewa corah, tuara manapakang
Aji, salah unduk gigis narakan i dewa.

285. Pedas ban titiang ngenehang, i dewa ngemasin mati, sabraya

